
actiones nascuntur, veluti ex furto nascitur furti actio
et condictio furtiva, si exstincta fuerit radix, exstingui
etiam quaecunque ab ea nascuntur actiones. Utputa:
iuravit quis conventus actione furti, se furtum non fe-
cisse. Sublata est ipsa condictio furtiva simul cum
furti actione. Quodsi quis post haec furi heres exsti-
terit, movetur adversus ipsum condictio furtiva, q quippe
tanquam heredem furis, non tanquam furem, et in sim-
plum res petitur.

6) neque furti] De actione furti et condictione
furtiva loquitur: alioquin potest et vindicatione rem
perséqui. Nam qui iuravit, furtum se non fecisse, non-
dum iuravit et dominum se esse rei furto ablatae, uti
discere licet ex his, quae Paulus ait dig. 28. huius tit.
them. ult.

7) heres autem furis] Condictio enim furtiva
dirigitur quidem et contra heredem eius, qui iuravit,
neque tamen tanquam adversus furem, sed qua here-
dem furis, uti infra dicit Ulpianus.

Enantiophanis. Lege dig. 28. them. 8. quo dicitur, eam,
quae iuravit se rem non amovisse, non defendi, si cum
ea in rem agatur, Scribitur etiam ita: Quae iuravit
de actione, qua res furtiva petitur, non defenditur, si
conveniatur actione, qua res propria petitur.

Hinc Ulpianus subdistinguens ostendit, eum, qui iu-
ravit, se furtum non fecisse, neque furti actione neque
furtiva condictione teneri: heredem autem eius, licet
non quasi fur condictione furtiva teneatur, tamen qua
heredem furis conveniri. Nam etiam furis heres, etiamsi
non tanquam fur, tamen ut heres furis convenitur.

Qui iuravit, se rem a me emisse8), ex empto
actionem habet, ut rem ei tradam et caveam de evi-
ctione¥): et ipse de pretio mihi tenetur, nisi iura-
verit , se mihi illud dedisse. Et qui iuravit, se so-
cium esse, pro socio actionel?®) tenetur.

8) 'qui iuravit, se — emisse] Cyrilli. Qui
iuravit, rem se emisse, agit ex empto et convenitur
ex vendito: njsi iuraverit, pretium se solvisse. Et qui
iuravit, societatem esse, tenetur actione pro socio: et
qui iuravit, pignus se dedisse, debiti nomine conveni-
tur: et qui iuravit uxori, eam illam rem in dotem sibi
dedisse, convenitur ex stipulatu.

Propterea hoc loco ex empto et ex vendito et pro
socio actionem dat in casu proposito, quia earum na-
tura talis est, ut nudo consensu contrahantur, neque
egeant facto, ut constituantur, verbi causa numeratione.
ltaque si quis iuraverit, ob decem aureos se fundum
pignori dedisse, in factum actionem dat, non ex mutuo
condictitiam.

9) caveam de evictione] Innominati. Tacite
enim venditioni de evictione cautio inest, ut videre
licet lib. I8. tit. 1. dig. 66. et lib. 21. tit. 1. dig. 3L. them.
19. Non tamen de omni re vendita dupla promittitur,
sed de rebus pretiosis, uti lib. 21, tit. 2. dig. 37. them. 2,

10) pro socio actxone] Etiamsi ceciderit da-
mnum in societatem: neverat enim ipse hoe: ideoque
et commodum ex illa percipit.

Si quis iuraverit, oppignerasse se rem ob de-
cem nummos, convenitur in illos: namque si iura-
vero, accepisse me dotis nomine!!) rem aliguam a
iusta uxore, de dote actionem adversus me habet.

I1) accepisse me dotis nomine] Ita casum
tibi fingas: conveniebar post divortium ab uxore mea,

ut redderem ipsi plures res dotales: ego vero juravi
per divinum numen, praeter hanc rem aliam rem dota-
lem mihi uxorem non dedisse. Habet igitur adversus
me non directam ex stipulatu actionem, quae compe~
teret, si iuramentum a me tale non intercessisset: sed
utilem ex stipulatu, scilicet quasi ea res duntaxat do=
talis esset.

Qui in re pecuniaria 12) per Principem iuravit,
et peieravit, puta, se nihil debere, vel sibi deberi,
vel intra tempus certum se soluturum, fustibus ca-
stigatur.

12) qui in re pecuniarial Cyrilli. Qui in
aausa pecuniaria per Principem peieravit, fustibus cae-

itur.

Stephani. Hoc in transactione ne statuas. Quicun-
que enim maior XXV annis in causa transactionis pe-
ieraverit, et infamatur et aliis quibusdam poenis sub-
iicitur, quae sanciuntur lib. 2. Cod. tit. 2. const. 41.
Quicunque vero rem alienam pignori dat, quippe stel-
lionatus veus ad tempus exulat, uti Modestinus ait
Lib. 47, Dig. tit. 20. dig. 4. Et Paulus dig. 26. huius
tituli ait, pupillum non videri peierare. Itaque nec
periurii poenae subiacet.

Interrogatio. Dixit, eum, qui in transactione peie-
ravit, infamia notari. Num igitur fustibus caedi eum
peierantem, infamat? Solutio Stephani. Oblitus es eo-
Tum, quae iam tibi tradita sunt: iam enim antehac
Marcianus lib. 3. Dig. tit. 2. dig 22. dixit, fustibus cae-
sum non notari infamia: neque enim poenae genus in-
ferre infamiam, sed qualitatem iudicii instituti: puta
si indicium famosum erat. Atque subdidit, non solum
in fustibus caeso locum habere hanc legem, verum
etiam in reliquis poenis et castigationibus. Non enim
ex his, quae patitur, sed ex quibus delinquens famoso
tenetur iudicio, post condemnationem famae damnum
subit. Vide autem, quomode textus noster habet: Si
quis in causa pecuniaria iuraverit et peieraverit, fusti-
bus caeditur praecone inclamante: Temere ne iurato.
Vide igitur, uti dixi, in pecuniaria causa locum habere
hane legem, ne obstet tibi constitutio 2. tit. 1. lib. 4.
Codicis. Docet, neque corporis periculum, neque crimen
maiestatis infervi ei, qui per salutem Principis peieravit,
Contra enim distinguentibus nobis dicendum est, non in
causa pecuniaria, sed in delictis locum habere, quod in
constitutione dictum est. Deinde ostendit constitutio,
tunc ipsi locum esse, et eum, qui peieravit per salutem
Principis, neque periculum corporis sustinere, neque
erimini maiestatis subiici, quando affectu quodam ac
fervore agitatus iusiurandum quis subiit. Nam ut bre-
vibus dicam, dictae constitutionis species ita constituen-
da est, uti Patricius celebervimus eam constituit. Quae-
dam enim mulier, inquit, cum inimicitiae inter ipsam
eiusque maritum intercederent, per salutem Principis
iuravit, se nunquam cum marito in gratiam redituram:
cumque posthac deponere animum inimicum in illum
vellet, preces obtulit Imperatori per hominem quendam
nomine Kelicem, et impetravit dictam constitutionem
Felici rescriptam. Enantiophan. Lege lib. 2. Cod. tit. 2.
const. 41. et lib. 4. tit. 1. const. 2,

XIV. Paul. lusiurandum!) de debita aut non
debita pecunia, aut de constituta pecunia non remit-
titur parentibus ), neque patronis 3).

1) imsiurandum] Cyrilli. Quoties propter rem
iuratur, veluti pecuniam. credidi, pecuniam non credi-
disti, constituisti: et parens et patronus iurabit.

legitur in Phot. Nomocan. tit, XIII. cap. 18. et Balsam. ad h, 1. in Poelli Bibl, Iur, €Can. T. II.
Extat porro in Syn. p. 518, et Atfal. tit. XVIIL §. 4. et Harm. I, 7, §. 18,

2) non remittitur parentibus] Id est, ad-
scendentibus: parentis enim appellatione non tantum
pater, sed etiam avus, et proavus, et qui deinceps ve-
niunt, significantur: nihilo secius et mater, et avia,
uti Gaius docet lib. 50. Dig. tit. 16. dig. 51.

Hoc dicit, ascendentes iusiurandum calumniae ae-
que ac patronos nunquam praestare, quippe quod
turpis suspicienis amovendae causa suscipiatur, quod
scilicet calumniatores non sint. Jlusiurandum autem,
quod propter rei decisionem datur, id est, delatum
et relatum (utrumque enim rei decidendae inservit)
praestabunt: neque conceditur ipsis, rei decidendae
causa comparatum iusiurandum non praestare. At vero
dices fortassis: cur patronus a liberta sua rerum amo-~
tarum conventus hoc iusiurandum, quamvis litis deci-
dendae causa comparatum sit, tamen non praestat?! Et
respondemus, ideo quod et hocce iuramentum, quamvis
litis decisorium sit, hac causa turpem suspicionem
declinat, dico furti et contrectationis: et in tali casu
remitti iusiurandum adeo litis decisorium.

3) neque patronis] Nisi forte rerum amotarum
actione patronus a liberta conveniatur: tunc enim non
compellitur ab ipsa iusiurandum subire, uti cap. 16.
propter causam, quam adfert postrema capitis adnota-
tio. Innominati. Lege dig. 16. et 34. them. 4. Neque
hoc de patrono solum inteiligas: nam patroni appella-
tione et patrona continetur, ut dicit Ulpianus dicto libro
et titulo dig. 52. seu lib. 2. tit. 2. cap. 52. Nota, et pa-
rentes et patronum iusiurandum litis decisorium prae-
stare compelli. Nec adversetur tibi dig. 16, huius tit. ubi
Ulpianus ait, si rerum amotarum agatur, iurare patro-
num non compelli: licet enim rei decidendae comparatum
iusiurandum sit, tamen et turpem suspicionem deelinat:
dico furti. Et merito patronus tale iusiurandum prae-
stare non cogitur. Neque tamen propterea existimes,
iusiurandum de calumnia et de eo, quod quis iustam
esse contradictionem suam putet, initio litis praestan-
dum, patronum praestare non compelli. Constitutio
enim non privatorum ac singulorum hominum, sed com-
munis utilitatis causa lata est: neque permittit, tale
iusiurandum remitti cuiquam, uti ex ipsa constitutione
disci potest, quae extat ultimo titulo libri secundi
Cod.

XV. Idem, Domi iurant personae egregiae!) et
aegrotae 2).

1) personae egregiae] Lege lib. 2. tit. 2. cap.
100. quo dicitur, speciosas personas dici elarissimorum
virorum et feminarum et senatoriorum.

Clarae personae puto, inquit Cyrillus,

2) et aegrotae] Puto vero et mulieres, quae in
conspectum virorum venire non consueverunt.

XVI. Ulp. Qui libertam suam!) duxit, neque
de rerum amotarum iudicio ei iurat, neque si deferat
isti iuramentum, de calumnia iurat 2),

1) qui libertam suam] Cyrilli, Patronus liber-
tae suae uxori de rerum amotarum iudicio non cogi-
tur jurare, neque de calumnia, neque si ipse iusiuran-
dum defert.

Stephani. Nota, non solum uxorem a viro, verum
etiam virum ab uxore conveniri rerum amotarum iudi-
cio. Hoc vero ipsum dicit etiam Paulus lib. 25, tit. 2.
dig. 6. them. 2.

Invitus scilicet, quemadmodum alterum quogque scho-

BASILICORUM LIBER XXII. TIT. V.

tur. Lege etiam them. 8, cap. 28, huius tit. et ibi an-
notationem penultimam, et Enantiophanem them. 4.
cap. 34. :

Hoc est, ne conventus quidem rerum amotarum
actione compellitur delatum ipsi jusiurandum jurare:
idque verum esse apparet ex eo, quod adiectum est, in
quo agentem cum illa et.deferentem iusiurandum Ture-
consultus dieit non jurare debere de calumnia. Quaere
et lib. 28. tit. 11. cap. 11. them. 2. ibique Enantiophanem
idem dicentem. Lege et hui. tit. cap. 34. them. 3, ibi-
que secundas annotationes Enantiophanis.

Hoc est, neque si agat cum liberta rerum amo-
tarum, eique deferat iusiurandum, licet libertae, ut
cuilibet, qui convenitur, referre ipsi iusiurandum,
propterea quod tale litis decisorium et principale est.
Sed et famosum est. Agentem igitur, uti posuit, fingas
patronum, ut hoc pationi privilegium esse videatur.
Sed et si ipsum conventum dixeris, quod potius videtur
esse, et ita non iurat iusiurandum sibi delatum, ut in
hoc Basilico. .

Nota, patronum, qui convenitur rerum amotaram
actione, nen praestare iusiurandum delatum, neque si
agat, iusiurandum calumniae, propter reverentiam
omnino. Quaere et aliud privilegium patroni lib. 44.
tit. 18. cap. 9. them. 2. et lib. 49. tit. 2. cap. 3. 6. 68. et
9. et lib. 38. tit. 4. cap. 24. them. 1. 4. et 5. et eiusdem
tit. 5. cap. 9. et lib, 58. tit. 10. cap. 39, them, ult. et lib.
51. tit, 4. cap. 4. them, 135,

2) neque — de calumnia iurat] De iure-
iurando calumniae intellige, quod praestant jusiuran-
dum deferentes: nam iusiurandum calumniae, quod in
exordio litis praestant litigatores, patronus etiam iu-
rare cogitur, Nam uti iam in dig. 11. tibi traditum
est, generaliter constitutio ab omni litigatore illud ius-
jurandum praestari vult. Praeterea patronus, si illud
iusiurandum de calumnia, quod in exordio litis prae-
statur, praestet, non vyidetur iniuriam pati, quamvis
iuret, se calumniandi animo iudicium non instituere.
Neque enim libertae hocce praestat iusiurandum, sed
judici. Jusiurandum enim evitandae suspicionis causa
suscipiendum non compellitur patronus praestare. Quan-
do igitur non alii cuidam in exordio litis praestandum
iusiurandum, sed indici praebent litigatores, merito et
patronus illud praestat, quippe qui non libertae hoc
praestet, sed iudici. Dicit vero etiam Paulus in dig. 14.
lib. 25. tit. 2. marito vel uxori rerum amotarum agenti
permissum esse, de nonnullis rebus iusiurandum de-
ferre, de religuis autem probationibus uti. Hec autem
de liberta ne intellexeris. Patronus enim non cogitur
juramentum de rerum amotarum judicio suscipere, uti
didicisti in praesenti digesto. Lege etiam thema dig. 34.
positum, in quo generaliter Ulpianus ait, neque patro-
num, neque ascendentium quemquam jusiurandum de
calumnia praestare cogi. ‘

XVIL Paul. Iusiuvrandum, quod extra iudicium !)
defertur, non refertur.

Pupillus si sine tutore 2) iusiurandum detulerit,
competit adversus iurisiurandi exceptionem3) repli-
catio: auctore enim illo deferre debet.

Tutor autem et curator 4) furiosi et prodigi

recte iusiurandum deferunt, quia alienare et debitum
recipere 3) et agere possunt.

Universorum bonorum procurator 5) recte defert,
et is, eui hoc nominatim mandatum est, et procu-
rator in rem suam.

1) extra iudicium] Cyrilli.
non permittitur relatio.

Stephani, Nota, in voluntario iureiurando (volun-
tarium autem iusiurandum est, uti dixi, quod extra

Extra judicium

nr) Adde 7j. o) Id est, iusiurandum calumniae, quod.

g) L. 17. pr. extat in Syn. p, 242, 7) & dcest

iudicium praestatur) non esse relationem: hoc est, non
compellitur quis invitus extra iudicium relatum iusiw-
randum subire. Enantiophan. Sed quod in iudicio de-
fertur, uti in fine dig....

2) pupillus si sine tutore] Cyrilli. Pupillus
sine tutore non recte iusiurandum defert. Tutor et
curator furiosi aut prodigi recte defert iusiurandum,
cum et alienare ipse et solutionem accipere et agendo
rem in iudicium deducere queat.

3) adversus iurisiurandi exceptionem])
Atque hoc secundum generalem distinctionem dicentem,
principalem actionem ipso iure non perimi iurisiurandi
datione. Et lege etiam them. 3. cap. 9. hui. tit. et ibi An-
tiquos. Ae¢ ne mibi dicas: cum pupillus jusiurandum
sine tutoris auctoritate deferre non possit, omnino non
debet iurisiurandi exceptio opponi, quasi iusiurandum
delatum penitus non videatur.” Dicam enim tibi, legem
ea, quae ad iuris subtilitatem spectant, si contra legi-
timam observationem fiant, pro nullis ducere et habere,
nec vero quae in facto consistunt. Haec enim utrum-
que ius non tollit, sed tanquam facta accipit: nam
quod secundum naturam factum est, infectum fieri ne-
quit. Reiicit vero rursus illa per replicationem, uti in
hoe cap. Lege etiam lib. 11. tit. 1. cap. 27. them. 4. et
Antiquum, et lib. 2. tit. 3. cap. 31. quo dicitur: Neque
pacto, neque stipulatione, quod semel factum est, tolli
potest: neque ex hoc pacto actio aut pactum competit,
Lege et lib. 51. tit. 6. cap. 1. quo dicitur: Tusiuran-
dum vim rei iudicatae habet. Non obstat vero pupillo
iusiurandum ab ipso delatum, nisi si eum tutoris au-
ctoritate in iudicio detulerit.

4) tutor autem et curator] Itaque etiam tu-
tor honorarius aut alius quis non gerens tutelam non
recte iusiurandum defert. Qui autem tutelam administrat,
tunc recte iusiurandum defert, cum aliter res probari
non possit, Hoc enim Paulus in dig. 35. dicit. Enan-
tiophan. Deficientibus probationibus, ut dig. 35. et in
iudicio, non extra judicium, ut lib, 44. tit. 5. dig. 5. seu
lib. 41. tit. 6. Innominati. Minor tamen, qui per eir-
cumscriptionem iusiurandum detulit, indiget restitu-
tione, ut dig. 9. them. 4. De defensore autem civitatis
discas, ut dig. 34. them. 2.

5) et debitum recipere] Tunc autem recte sol-
vitur tutori, sicut et curatori minoris, quando decretum
datum es#, uti lib. 3. Cod. tit. 37. const. 25, sive lib. 38.
tit, 9, cap. 32.

6) universorum bonorum procurator] Cy-
rilli. Universorum bonorum procurator, et is, cui id
ipsum mandatum est, et in rem suam procurator recte
defert iusiurandum. Alius autem si deferat iusiurandum,
reus rursus convenitur et ne ex cautione quidem ratam
rem dominum_habiturum potest agere adversus illum.
Is autem, cui mandatum est, ut agat, minime defert
iusiurandum.

XVIIL. Ulpian. Qui alio deferente procuratore 1)
iuravit, commodum inde non habet, etiamsi accepe-
rit de rato cautionem.

1) alio deferente procuratore] Nota novum,
Sed neque confitendo, principalem debere, efficit, ut ille
condemnetur, uti lib. 9. tit. 4. cap. 6. them. 3.

alio procuratore] Stephani. Hoc est, alio prae-
ter universorum bonorum procuraterem, aut eum, cui
nominatim mandatum est, uti dictum est, aut eum, qui
in rem suam procurator est. Ac nota, non quemcun-
que procuratorem recte iusiurandum deferre: sed so-

‘lum universorum bonorum procuratorem, et eum, gqui

spéciale ea de re mandatum habet, et procuratorem in
Tem suam.

Fabr, »y. ¢) Adde ¢ post xal et postea inter xui et v,

tt) Sic lego. Fabr. ngozovgdrwq. In versione transtulit locum, ut appareat, lectionem neonovgciwgog ah ipso probari,

Basil, T. II.

BASILICORUM LIBER XXII. TIT. V.

XIX. Idem. Is, cui mandatum erat, ut peteret,
deferendo iureiurando aliud quid facit 1).

1) aliud quid facit] Propterea enim nec vide-
tur deduxisse actionem in judicium, quia qui contra
mandatum aliquid agit, non fecit praeiudicium prin-
cipali. ~

Nam etsi procurator, qui actionem institnit, per
litis contestationem actionis dominus efficiatur, tamen
in ipso iudicio mon potest iusiurandum deferre. Ac
nota hoc propter ea, quae subiiciuntur. Idque potissi-
mum propterea, quia iusiurandum imitatur solutionem,
Speciali autem procuratori, cui mandatum est, ut mo-
veat actionem, non recte debitum selvitur. Neque ta-
men fingas, extra iudicium datum jusiurandum. Licet
enim procurator litem contestatus sit et per litis con-
testationem in iudicium actionem deduxerit, principa-
lis tamen agere potest, quandoguidem praeiudicium ei
omnino non fecit procurator, qui aliud quid fecit, quam
quod mandatum ipsi est, ut Ulpianus sequente digesto
dicit, sic definiens: Procurator, qui aliud quid fecit,
quam quod ipsi mandatum est, non facit praeiudicium
principali.

XX. Paul. Et iusiurandum?) et delatio servi2)
valet, si habeat peculii liberam administrationem.

1) et iusiurandum] Cyrilli. Servus et defert
iusiurandum et iurat, si habeat liberam peculii admi-
nistrationem: quandoquidem et solvitur ipsi, et novat.
Cum autem defert iusiurandum, agitur de peculio. Ea-
dem et de filiofamilias dicenda sunt. Si vero iuraverit,
dominum non debere, exceptio omnino domino nasci-
tur, sicut et si filiusfamilias iuravit, quia et ipse iudi-
cium suscipere potest. Ipsi autem deferentes iusiuran-
dum non laedunt dominum vel patrem. Sed et si ser-
vus iuraverit, meam esse rem, vel deberi mihi, parit
mihi actionem, aut exceptionem.

Stephani. Pone hic debitum, de quo iusiurandum
servus detulit, aut delatum ijuravit, peculiare fuisse
propter dig. 22. Nec videatur refragari tibi, quod po-
situm est in lib. 4. Cod. tit. L. cunst. 7. T'unc enim recte
iusiurandum servus defert, cum liberam peculii admi-
nistrationem habet, ut dixi superiore loco. Ideo autem
in debito tantum peculiari, ut dictum est, iusiurandum
non modo non defert, sed ne recte quidem iurat, nisi
liberam peculii administrationem habeat: quia non no-
vationem solum, sed etiam solutionem iusiurandum imi-
tatur. In digesto autem 23. propterea promiscue dixit,
domino dari exceptionem, si servus iuraverit, quia ser-
vus meliorem domini conditionem facere potest. Hoc au-
tem_casu non domino solum, sed sibi ipsi quoque iusiu-
randum praestans prodest. Peculiare enim debitum ponit
digestum dictum: dig. autem 23. dominicum supponit,

Enantiophanis. Atqui didicimus lib. 2, tit. 14. dig. 27.
€0s, qui in nostra potestate sunt, licet recte ipsis pe-
culiare debitum solvatur, novare tamen non posse.
Nota, eum, qui liberam peculii administrationem habet,
debiti peculiaris obligationem novare posse. Hoc vero
intellige, si servus ipse novatione facta a debitore pe-
culiari stipulatus sit. lIta enim servus et filiusfamilias
potest novare, si ipsi stipulentur, uti Gaius in lib. 46.
Dig. tit. 2. dig. 34. dicit: nam si ipse servus aut filius-
familias non stipulentur novatione facta, novatic non
fit. Bt hoc est, qued dicitur in dig. 27, tit. de pactis:
seu libro 1L. tit. 1. cap. 27. eos, qui in nostra potestate
sunt, etiamsi recte debitum peculiare eis solvatur, no-
vare tamen non posse: neque enim fit novatio, cum
non ipsi a peculiari debitore stipulantur, sed alium
fortassis quem subiiciunt, qui donandi animo ab eo sti-
puletur. Ne obstet tibi, quod dictum est in codem dig. 27.
tit. de pactis: sed ita illud subdistingue, si quiden: ipsi
stipulati sint, fieri novationem, si vero alii permiserint
stipulari, non fieri novationem, secundum id, quod

v) Fabr. in marg.: lo. drwrépw. w) Fabr. iw

dictum est in titulo de pactis. Innominati. Lege lib. 2.
tit. 14. dig. 27. in quo dicitur, unum ex duobus reis sti-
pulandi et unum ex duohus argentariis sociis solum
novare obligationem non posse.

2) delatio servi] Extra iudicium, Servus enim
suscipere iudicium non potest, et personam non habet.

XXI. Gai. Nam et recipere et novare debitum
potest.
XXII Paul. Etiam ei, qui ex delatione servi iu-

ravit, sibi deberi, datur de peculio actio!) adversus
dominum ecius. Eadem ctiam de filiofamilias.

1) datur de peculio actio] Stephani, Lege
lib. 15. tit. 1. dig. 5. et huius tit. dig. 24. id est, ex iure-
jurando in factum de peculio., Heec vero intelligas de
servo liberam habente peculii administrationem, Nam
de illo rursus hoc loco Paulus dicit, recte eum deferre
iusiurandum peculiari creditori, et nasei in dominum
in factum de peculio actionem. Neque obstat, quod
legitur lib. 15. tit. 1. dig. 5. them. 2. seu lib. 18. tit. 5.
neque enim ibi fingas servum habentem liberam peculii
administrationem. Servus enim iureiurando delato pa-
rat in factum actionem de peculio adversus dominum
secundum divisionem. Nam si iusiurandum novationem
imitatur et soluticnem, ut discis ex dig. 26. et 27. hui.
tit. soli vero habenti liberam peculii administrationem
recte solvitur, et solus ipse servus recte novat se-
cundum id, qued dictam nobis est in dig. 21. merito
solus, qui babet liberam peculii administrationem, ser-
vus iurisiurandi delatione parit adversus dominum in
factum actionem de peculio.

XXIIIL Ulp. Si servus meus iuraverit, nen de-
bere me, exceptionem habeo 1).

1) exceptionem habeo] Nota, quando iusiu-
randum ab alio praestitom alii prodest, idque non
gine distinctione. Nam vox servi, domini vox esse vi-
detur, uti didicisti Institutionum 3,

XXIV. Paul. Etiam iusiurandum filii ') prodest
patri: ille enim et convenitur?2). Ipsi tamen defe-
rentes 3) non laedunt eos, quorum in potestate sunt.

1) etiam jusiurandum filii] In patria potestate
constitutum fingas filium. Hoc enim siguificat iis, quae
addit, dicens, noun posse filium aut servam deteriorem
facere conditionem eorum, quorum in potestate est,
Nota igitur et regulam, non posse detériorem conditio-
nem nostram facere eos, qui nobis subiecti sunt: nam-
que dicit Gaius regulariter definiens lib. 50. Dig.‘ 1§it. 17.
dig. 133. servos nostros meliorem quidem conditionem
nostram facere posse, deteriorem vero non posse.

2) ille enim et convenitur] Tnnominati. Ex
omni enim causa pecuniaria et criminali filiusfamilias
tanquam paterfamilias et convenitur, ct .condemnatur,
ut lib. 5. tit. 1. dig. 57. et lib. 44 tit. 7. dig. 39.

3) ipsi tamen deferentes] Paternum aut do-
minicum suppenas contractum: de peculiari enim con-
tractu filiusfamilias iusiurandum deferens parit in fa-
ctum actionem adversus patrem aut dominum, 1i!)eram
habens peculii administrationem, ut didicisti in dig. 22.
et discis lib. 15. tit. L. dig. 5.

Stephani. In dominico debito propter dig. 21. et 22.

Si ex delatione iuraverit servus

XXV. Ulpisn,
69*

L. 21,

D, Xil. 2.

T.22,
D. end.

1. 23.

eod.

L. 24,
eod,

L. 25.
D. eod.

BASILICORUM LIBER XXII. TIT. V.

meus, aut ex relationel), meam esse rem, aut de-
beri mihi, et actionem habeo 2) et exceptionem.

1) ex relatione] Relationem hic ne proprie in-
telligas, sed improprie. Pone autem extra iudicium
iusiurandum delatum servo: dixi enim tibi in superiori
digesto, servum in iudicio stare non posse. Necesse
vero omnino est, extra iudicium ponere factam delatio-
nem. De relatione autem iurisiurandi voluntarii pro-
prie sermo esse non potest, ut didicisti dig, 17. Verum
quod dicitur in dicto digesto 17. extra iudicium relatio-
nem locum non habere, ita intelligas, ut qui iusiuran-
dum detulit, non cogatur relationem suscipere et iu-
rare. Nam qui in iudicio jusiurandum detulit, necesse
habet ex relatione iusiurandum iurare: qui autem extra
judicium defert, si nolit, nen iurat: si vero ex rela-
tione iuret, firmitatem habet, uti tam ex hec digesto,
quam ex aliis disci potest.

Nota lurisconsultum hic improprie uti voce relatio-
nis, et quaere cap. 17.

2) actionem habeo] Actionem in factum ex
iureiurando intellige, neque actionem praescriptis ver-
bis, ut quidam putant. Licet inter servum et eum, qui
iusiurandum detulit, pactum quodammodo interpositum
videatur, et secutum sit factum ad dationem: factum
quidem, quod servus iuraverit: datio autem, quod ad-
versarius susceperit, se rem vel nummos soluturum:
dixisse enim videtur: iura, et rem tibi solvam vel num-
mos: tamen neque ita est locus actioni praescriptis ver-
bis. Neque enim est contractus, neque de ineundo
contractu conventionem fecerunt, sed de solvendo po-
tius contractu.

XXVI. Paul. Cuiuscunque aetatis!) aut sexus
sit, qui iuravit, valebit. Videtur autem non peie-
rare 2) pupillus, quia sciens non videtur fallere 3).

Si pater iuraverit?), filium non debere, uterque
habet exceptionem. Si vero iuraverit, peculium non
esse, filius quidem convenitur, ipse vero peculii dun-
taxat postea quaesiti nomine 5).

Iusiurandum instar novationis est6), et delega-
tionis 7), et iudicii.

1) cuiuscunque aetatis] Cyrillus. Et mulier
ct pupillus recte iurant. Stephaui. Hoc intelligas, cum
quis_iusiurandum non improbatae in republica religio-
nig iuravit, ut dixit dig. 5. hui. tit. Enantiophanis. In
dig. 34. them. 2. dicit, iusiurandum necessarium non
deferri pupillo: mam voluntarium recte defertur. Pu-
pillus autem in litem non iurat, neque mater eius etiam
volens, ut tit. 3. dig- 4. them. 1. Nota Enantiophanem
dicentem, recte deferri iusiurandum voluntarium pu-
pillo: (et consentit cum hoc Basilicus dicens, cuius-
cunque aelalis,) nec vero necessarium. Cui convenit e
them. 2. cap. 3¢. Quaere et tit. 6. cap. 4. et ibi secun-
dam et tertiam adnotationem.

2) videtur autem non peierare] Nota, eum,
qui non sciens dixit quid contra verum, non videri pe-
ierare. ltaque neque fustibus caeditur, etiamsi per sa-
lutem principis peierasse convictus sit, in iis casibus,
in quibus qui peieravit fustibus caeditur.

Hoc dicit, etsi mentitus sit, peierare tamen eum non
videri sponte suscepto iureiurando. Quaere lib. 7. tit. 6.
cap. 2. Hoc de voluntario intelligas: necessarium enim
pupillo non defertur, ut cap. 34. them, 2,

3) sciens non videtur fallere] Et ideo non
fustigatur, sicuti est in ultimo themate cap. 13. si in re
Pecuniaria per Principem peieraverit. Non enim deci-

yy) Fabr, ovdé. =) L. 26. pr.

piendi animo id fecisse videtur, sed tanquam errore
ductus, nec sciens accurate verum, quippe qui adhue
pupillus sit.

4) si pater iuraverit] Cyrilli. S8i iuravero,
filium meum non debere, et ille et ego habemus ex-
ceptionem. Si vero 1uravero, nihil esse in peculio, et
ille convenitur, et ego, si postea acquisiverit peculium.

Nam filius omnimodo convenitur, quando solvendo
par inveniatur. Nam si, quamdiu adhuc in potestate
est, peculium habere inveniatur, convenietur et pater
de acqlnslt() peculio actione de peculio. Filius autem,
quoniam interim debitorem eum esse constat, semper
tenetur: et quamdiu potestati adhue subiectus est, si
peculium habeat castrense vel quasi castrense: et postea,
quam sui iuris factus est, si solvendo fuerit.

5) peculii duntaxat postea quaesiti no-
mine] Nam de peculio, quod habuit ante iusiuran-
dum, conventus pater, potest opponere iurisiurandi ex-
ceptionem: neque ulla de eo fit quaestio.

6) iusiurandum instar novationis est] Tus-
iurandum imitatur novationem, delegationem, iudicium,
solutionem.

Sicuti enim qui obligationem novat, condictionem
fere habet, aut actionem ex stipulatu, ita qui iuras,
habet in factum actionem: integra tamen manente lpsl
principali actione, ut manifeste ostendit Paulus in
dig. 30. hui. tit. Neque enim per omnia imitatur nova-
tionem : quippe identitas potius, nec vero similitudo
esset. Ac Paulus quidem rationem ibi subiicit, per
quam dicit novationem imitari iusiurandum: quemad-
modum enim, inquit, novatio ex conventione profieisci-
tur, ita et iusiurandum ex conventione defertur, scilicet
voluntarium. Itaque in hoc solum videtur novationem
imitari, nec vero quatenus principalem actionem peri-
mat: nec enim tollit principalem,

7) et delegationis] Quemadmodum enim, quem
non habeo debitorem, si delegatur mihi, habeo debito-
rem, ita et iurans habeo in factum actionem adversus
jusiurandum deferentem, qui fortasse nihil mihi un-
quam debebat: neque quaeritur, utrum unquam mihi
debuerit, an non debuerit. Potest et in eo delegationi
iusiurandum comparari, voluntarium seilicet, quod et
delegatio et voluntarium jusiurandum ex conventione
defertur. Nam necessarium iusiurandum ex necessitate
datur: itaque et judicium ex necessitate instituitur. Non
solum autem necessarium, verum etiam voluntarium
jusiurandum imitatur iodicium, non quia ex necessi-
tate praestatur, sed quia decidendae rei causa datum
controversiam decidit: quin imo maierem vim habet,
quam iudicium, siquidem retractatur interdum senten-
tia, hoc vero nunquam.

XXVI. Gai. Et vicem solutionis !) obtinet.

1) vicem solutionis] Quemadmodum enim
solvens, ita etiam iurans libero fideiussorem meum, ut
in digesto sequente dicit Paulus. Lege et idem dige-
stum, et disces alios modos, quibus iusiurandum solu-
tionem imitatur.

Innominati. Et transactioni simile est, et maius re
iudicata, ut dig. 2

XXVII. Paul. Iusiurandum delatum ab unol)
ex duobus reis stipulandi nocet alteri.

1) iusiurandum delatum ab uno] Cyrilli
Unus ex duobus reis stipulandi deferens iusiurandum
nocet alteri.

Nicaei. Si fingas, duos reos stipulandi socios fuisse,
et iusiurandum in iudicio delatum, rationem habet haec
lex. Sin autem tales non fingas, extra iudicium iusiu-
randum delatum pone, nec vero in judicio. Didicisti
enim, per solam litis contestationem unum ex reis sti-
pulandi excludere alterum. Liege et lib. 45. tit, 2. dig. 16

aa) Sic lego. Fabr. .&ev9egoi.

Stephani. Nota, ‘quando ex duobus, qui eandem
actionem habent, vel eadem actione tenentur, unus iu-
rans aut deferens noceat aut prosit alteri. Nota vero
hic etiam, quomodo videatur imitari solutionem.

Enantiophanis. Pactum autem wunius non nocet al-
teri, ut lib. 2. tit. 14. dig. 27. seu lib. 11. tit. 1. quod
etiam lege et Antiquum et scholion.

Rei iusiurandum 2) proficit fideiussori, et vice
versa: loco enim solutionis est iusiurandum, dum-
modo de contractu, non de persona iuraverit.

'2) reiiusiurandum] Cyrilli.
prodest fideiussori,
reum, ei prodest:
iussisse,

Stephani. Hoc secundum regulam dicitur: omnis enim
exceptio reo competens compet1t etiam fideiussoribus
eius, uti Paulus lib. 44. Dig. tit. 1. dig. 7. dicit. Mani-
festum autem est, ubi pacti e‘(ceptnonem reus prinei-
palis habet, tunc dari et fideiussori eius exceptionem,
eum pactum cum eo factum in rem, nec vero personale
est, uti idem Paulus lib. 2. tit, 14, dig. 21. seu lib. 11
tit, L. cap, 21, them, ult. dicit.

Reus, qui iuravit,
Fideiussor, qui iuravit, non debere
nec tamen si iuravit, se non fide-

Si quis furaverit3), se non promisisse exhibere,
commodum inde non percipiet reus. Si vero iura-
verit, se non debere, quaerimus causam, utrum quasi
non promiserit?), vel quasi exhibuerit, an vero
quasi solverit. Eadem et in eo, qui de debito sol-
vendo fideiussit,

3) siquis iuraverit] Cyrilli. Qui reum exhi-
bere promisit, si iuraverit, se non promisisse, non
prodest reo. Si vero iurav ent se nihil debere, spectan-
dum est, quomodo juraverit, sive quasi non promiserit,
sive quasi exhibuerit, sive quasi solverit. Eadem et in
fideiussore.

Debemus, inquit, emendare obscuritatem iurisiu-
randi. Spectamus autem mentem eius, qui detulit jus-
iurandum, et ecius, qui furavit. Cernitur vero haec ex
iis, quae ante delationem iurisiurandi in controversia
erant, ut ait Pomponius in dig. 42. huius tit. Si tamen
de mente¢ non constet, videtur ex praesumtione fide-
iussor semper de tota re iurasse.

4) utrum quasi non promiserit] Quandoqui-
dem obscuritas in iureiurando apparet, quomodo, qui
promisit, iuraverit, se nihil debere, an quas1 iam reum
exhibuerit, quem exhibiturum se esse promiserat: ideo-
que iuravit, se nihil debere, quia promisit, quod fecit,
et reum exhibuit: vel quasi iam solverit, quanti ea res
est, quod reum exhibere non potuerit: vel iuraverit se
mhll debere, quod omnino non_ promiserit: hoc pote-
rimus cognoscere, id est, rei yeritatem discere, ex iis,
quae jusiurandum praecedunt, argumentis. His enim
cognitis intelligemus, cuius gratia se nihil debere ijura-
verit, Quodsi neque ex indiciis probari poterit, cuius
causa se nihil debere iuraverit, tunc videtur ex prae-
sumtione non generaliter iurasse, se non debere, sive
nec se ipsum, neque principalem. Quoniam enim am-
biguitas est, pro reo debet iudex sententiam ferre.
Idem et de fideiussore. Ne vero intelligas haec, de fide-
iussore iudicio sisti, sed de fideiussore pecuniae debi-
tae, nisi selverit debitor. Si quidem igitur et in fide-
iussore, qui llu'dVlt, se non debere, probetur, cuius gra-
tia iuraverit, quasi non debeat, an quasi dicens se non
fideiussisse, nulla erit ambln-ultas nam si quidem pro-
betur, propterea eum lurasse, quasi dicat, se fideiussorem
debiti non exstitisse reo, tenetur principalis, fideiussore
liberato. Sin vero non probetur, cuius gratia iurave-
rit, pro reo iudex sententiam feret.

¢) Fabr. in marg. addit rv ante dyyyry-





